
ཤིན་ཧྭ་གསར་འགྱུར་ཁང་ཁྲང་ཧྲ་ནས་གློག་འཕྲིན་་
འབྱོར་གསལ། ཉེ་ཆར་ཀྲུང་གུང་ཀྲུང་དབྱང་ཆབ་སྲིད་ཅུས་
ཀྱི་ཨུ་ཡོན་ཀྲུང་གོ་ཡན་ཨན་གྱི་སྙིང་སྟོབས་ཞིབ་འཇུག་ཁང་་་་
གི་ཚོགས་གཙོ་ཝང་ཁྲེན་གྱིས་ཧུའུ་ནན་ཧྲའོ་ཧྲན་དུ་ཡན་ཨན་
གྱི་སྙིང་སྟོབས་དར་སྤེལ་གཏོང་བའི་རིགས་པའི་གཞུང་་་་་་་་་་་
ལུགས་ཀྱི་བགྲོ་གླེང་ཚོགས་འདུར་ཞུགས་པ་དང་འབྲེལ་་་་་་་་་་་
གསུང་བཤད་ཀྱང་གནང་ཞིང་། ཁོང་གིས་ཞི་ཅིན་ཕིང་གི་་་་་
དུས་རབས་གསར་པའི་ཀྲུང་གོའི་ཁྱད་ཆོས་ལྡན་པའི་སྤྱི་་་་་་་
ཚོགས་རིང་ལུགས་ཀྱི་དགོངས་པ་མཛུབ་ཁྲིད་དུ་བྱས་ཏེ།
ཡན་ཨན་གྱི་སྙིང་སྟོབས་དར་སྤེལ་གཏོང་རྒྱུའི་སྐོར་གྱི་སྤྱི་་་་་
ཁྱབ་ཧྲུའུ་ཅི་ཞི་ཅིན་ཕིང་གི་རྣམ་བཤད་གལ་ཆེན་གྱི་དགོངས་
དོན་སློབ་སྦྱོང་དང་ལག་བསྟར་གཏིང་ཟབ་བྱེད་པ་དང་།
ཡན་ཨན་གྱི་སྙིང་སྟོབས་སློབ་སྦྱོང་ཞིབ་འཇུག་དང་དྲིལ་་་་་་་་་་

བསྒྲགས་ལག་བསྟར་སོགས་ཀྱི་ལས་དོན་ཁག་སྔར་བས་ཡག་་་
པོ་བསྒྲུབས་ནས་དུས་རབས་གསར་པར་ཡན་ཨན་གྱི་སྙིང་་་་་་
སྟོབས་རྒྱུན་ཆད་མེད་པར་དར་རྒྱས་གོང་འཕེལ་བཏང་ནས།
ཏང་དང་རྒྱལ་ཁབ་ཀྱི་ལས་དོན་གྱི་སྤྱི་ཡོངས་ལ་ཞབས་་་་་་་་་་་་
འདེགས་དེ་བས་ལེགས་པ་ཞུ་དགོས་པའི་ནན་བཤད་གནང་་་
བ་རེད།

ཝང་ཁྲེན་གྱིས་ཡན་ཨན་གྱི་སྙིང་སྟོབས་ནི་ཀྲུང་གོ་གུང་་་
ཁྲན་ཏང་གི་བསམ་པའི་རྒྱུ་ནོར་རྩ་ཆེན་དང་། ང་ཚོའི་ཏང་་་
གི་ངོ་བོ་དང་དམིགས་ཡུལ་གྱི་གཅིག་སྡུད་མཚོན་ཚུལ། རླབས་
ཆེན་ཀྲུང་གོའི་སྙིང་སྟོབས་ཀྱི་གྲུབ་ཆ་གལ་ཆེན། ང་ཚོའི་ཕ་་་་
མེས་ཀྱི་ནོར་བུ་བཅས་རེད། རང་རྒྱལ་འཕེལ་རྒྱལ་ཀྱི་ཁོར་་་་་
ཡུག་གཏིང་ཟབ་ལ་རྙོག་འཛིང་ཆེ་བའི་འགྱུར་ལྡོག་དང་སྔར་་
འཕྲད་མྱོང་མེད་པའི་ཉེན་ཁ་དང་འགྲན་སློང་རབ་དང་རིམ་་

པར་ཕྱོགས་སྐབས། ང་ཚོས་ཡན་ཨན་གྱི་སྙིང་སྟོབས་དེ་བས་་
དར་སྤེལ་བཏང་སྟེ་བསམ་བློའི་ངོས་འཛིན་ཏང་ཀྲུང་དབྱང་་་
གིས་དུས་བབ་ལ་བརྡར་ཤ་གལ་ཆེན་བཅད་པའི་ཐོག་གཅིག་་
གྱུར་ཏན་ཏིག་ཡོང་བར་བྱས་ནས་འཐབ་ཇུས་ཀྱི་ངེས་གནས་་
རྒྱུན་འཁྱོངས་དང་། རྒྱལ་ཁ་ཐོབ་ངེས་ཀྱི་ཡིད་ཆེས་བརྟན་་་་་
གཏོང་། ཡན་ཨན་གྱི་སྙིང་སྟོབས་ཀྱི་མི་སེམས་གཅིག་སྒྲིལ་་་་་
དང་། དཀའ་ངལ་ཁྱད་བསད། འབད་འབུངས་ཡར་་་་་་་་་་་་
བརྩོན་བཅས་ཀྱི་བསམ་པའི་སྟོབས་ཤུགས་ཆེན་པོ་གང་་་་་་་་་་་
ལེགས་བཏོན་ནས་སྤྱི་ཚོགས་རིང་ལུགས་དེང་རབས་ཅན་གྱི་་་
རྒྱལ་ཁབ་ཕྱོགས་ཡོངས་ནས་འཛུགས་སྐྲུན་བྱེད་པའི་རྒྱལ་ཁ་་་
གསར་པ་ལེན་དགོས་ཞེས་གསུངས་པ་རེད།

（པད་ཆོས་ཀྱིས་བསྒྱུར། བདེ་སྐྱིད་དང་པད་ཆོས་ཀྱིས་་
ཞུས）

ཝངཝང་་ཁྲེནཁྲེན་་གྱིསགྱིས་་ནནནན་་བཤདབཤད་་གནངགནང་་དོནདོན།།
ཞི་ཅིན་ཕིང་གི་དུས་རབས་གསར་པའི་ཀྲུང་གོའི་ཁྱད་ཆོས་ལྡན་པའི་སྤྱི་ཚོགས་རིང་
ལུགས་ཀྱི་དགོངས་པ་མཛུབ་ཁྲིད་དུ་བྱས་ཏེ་དུས་རབས་གསར་པར་ཡན་ཨན་གྱི་

སྙིང་སྟོབས་རྒྱུན་ཆད་མེད་པར་དར་རྒྱས་གོང་འཕེལ་གཏོང་དགོས།

འདི་ག་ཚགས་པར་ཁང་དུ་ཁྲེང་ཏུའུ་ནས་གློག་་་་་་་་་
འཕྲིན་འབྱོར་གསལ། ཉེ་ཆར་ཀྲུང་གོ་རྡོ་སྣུམ་ལྷོ་ནུབ་སྣུམ་་་
རླངས་ཞིང་ཁ་ཀུང་སིས་འདི་ལོ་སི་ཁྲོན་གཤོང་སར་རིམ་རྩིས་
བྱས་ན་སོལ་རླངས་སྨི་རྒྱ་དཔངས་གྲུ་བཞི་དུང་ཕྱུར་་་་་་་་་་་་་་
300.0016མཁོ་འདོན་བྱས་པ་དེ། རང་རྒྱལ་གྱི་ལྷོ་ནུབ་ས་་
ཁུལ་གྱི་ལོར་ཐོན་ཚད་སྨི་རྒྱ་དཔངས་གྲུ་བཞི་དུང་ཕྱུར་300
ལྷག་ཙམ་ཟིན་པའི་རླངས་ཆེན་ཁུལ་ཐོག་མ་དེར་གྱུར་ཡོད།

སི་ཁྲོན་ཞིང་ཆེན་དང་ཁྲུང་ཆིང་གྲོང་ཁྱེར་གཉིས་བརྒྱུད་
པའི་སི་ཁྲོན་གཤོང་སར་རྒྱུན་གཏན་སོལ་རླངས་དང་རྡོ་་་་་་་་་་
གཡམ་སོལ་རླངས་ཀྱི་ཐོན་ཁུངས་ཕུན་སུམ་ཚོགས་པས། དེ་་་
གར་རང་རྒྱལ་གྱི་རང་བྱུང་སོལ་རླངས་ཐོན་ཁུལ་གལ་ཆེན་་་་་
ཞིག་རེད། འདི་ལོ་ནས་བཟུང་། རིམས་ནད་དང་སྣུམ་རིན་་
གྱི་ཚོད་བགམ་ཆེན་པོ་གཉིས་ཀྱི་མདུན་དུ་ལྷོ་ནུབ་སྣུམ་རླངས་

ཞིང་ཁ་ཀུང་སིས་དཀའ་ངལ་སྣ་ཚོགས་ཁྱད་དུ་བསད་པས།
རྩད་ཞིབ་ཐད་ཚད་བརྒལ་གསར་པ་གལ་ཆེན་བྱུང་བ་དང་།
གསར་སྤེལ་ཐད་རང་བྱུང་སོལ་རླངས་ཉིན་རེར་ཐོན་ཚད་སྨི་་
རྒྱ་དཔངས་གྲུ་བཞི་དུང་ཕྱུར་1ལས་བརྒལ་བ་དང་། ལོར་་་་་་
སོལ་རླངས་ཐོན་ཚད་དུས་མཚུངས་ལས་སྨི་རྒྱ་དཔངས་གྲུ་་་་་་
བཞི་དུང་ཕྱུར་50ཙམ་འཕར་ནས་སྨི་རྒྱ་དཔངས་གྲུ་བཞི་་་་་་་་
དུང་ཕྱུར་315ལས་བརྒལ་རེ་ཡོད་པ་དེའི་དྲོད་ཚད་ནི་ལོ་་་་་་་
རེར་ཐོན་ཚད་ཏུན་ཁྲི་2500ཟིན་པའི་སྣུམ་ཞིང་ཆེ་ཤོས་་་་་་་་་
ཤིག་དང་མཚུངས་ཀྱི་ཡོད་པ་རེད།

མིག་སྔར་སི་ཁྲོན་གཤོང་སའི་སི་ཁྲོན་ལྷོ་རྒྱུད་ཀྱི་རྡོ་་་་་་་་་་་
གཡམ་སོལ་རླངས་ཁུལ་དུ་རྩད་ཆོད་པའི་གསོག་ཚད་སྨི་རྒྱ་་་་་
དཔངས་གྲུ་བཞི་དུང་ཕྱུར་ཁྲི་ལས་བརྒལ་བ་དང་། རྡོ་གཡམ་
སོལ་རླངས་ལོར་ཐོན་ཚད་སྨི་རྒྱ་དཔངས་གྲུ་བཞི་དུང་ཕྱུར་་་་་

བརྒྱ་ཟིན་ཏེ། རྡོ་གཡམ་སོལ་རླངས་རྩད་ཞིབ་གསར་སྤེལ་གྱི་་
བྱེད་པོའི་ལག་རྩལ་གྱི་མ་ལག་ཆེ་གྲས་དྲུག་གྲུབ་ནས་རང་་་་་་་་
རྒྱལ་གྱི་རྡོ་གཡམ་སོལ་རླངས་ཐོན་ཁུལ་ཆེ་ཤོས་སུ་གྱུར་པ་་་་་་་་
དང་། ཨན་གཡོད་རླངས་ཞིང་དུ་རྩད་ཆོད་པའི་གསོག་ཚད་་
སྨི་རྒྱ་དཔངས་གྲུ་བཞི་དུང་ཕྱུར་ཁྲི་ལས་བརྒལ་བ་དང་། ལོར་་་
ཐོན་ཚད་སྨི་རྒྱ་དཔངས་གྲུ་བཞི་དུང་ཕྱུར་150ལྷག་ཙམ་་་་་་་་
ཟིན་ནས་སི་ཁྲོན་གཤོང་སའི་རྒྱུན་གཏན་གྱི་རླངས་ཞིང་ཆེ་་་་་
ཤོས་སུ་གྱུར་ཡོད།

ཀྲུང་གོ་རྡོ་སྣུམ་ལྷོ་ནུབ་སྣུམ་རླངས་ཞིང་ཁ་ཀུང་སིའི་་་་་་་
རང་བྱུང་སོལ་རླངས་བཀོད་གཏོང་ལྟེ་གནས་ཀྱི་ལས་རེས་་་་་་
བཟོ་བཀོད་པ་ལིའུ་ཝུའེ་ཡིས། ཐོན་ཚད་སྨི་རྒྱ་དཔངས་གྲུ་་་་་
བཞི་དུང་ཕྱུར་300ཟིན་པའི་རླངས་ཆེན་ཁུལ་བསྐྲུན་པ་དེ་་་་
ལོར་མ་བཅོས་རྡོ་སྣུམ་ཏུན་ཁྲི་2400ཐོན་སྐྱེད་བྱས་པ་དང་་་་
མཚུངས་ཀྱི་ཡོད། དེས་སི་ཁྲོན་དང་ཁྲུང་ཆིང་ས་ཁུལ་གྱི་་་་་་་་་
རླངས་འགྱུར་བྱེད་ཚད་ཀྱི་སྔོན་ཐོན་ལེགས་ཆ་མུ་མཐུད་རྒྱུན་་
འཁྱོངས་ཐུབ་ནས། རྒྱལ་ཡོངས་སུ་རང་བྱུང་སོལ་རླངས་་་་་་་
སྤྱོད་མང་བའི་ཐད་འདེགས་སྐྱོར་གྱི་ནུས་པ་གལ་ཆེན་ཐོན་་་་་
སྲིད་ཅེས་བརྗོད།

འདི་ག་ཚགས་པར་ཁང་དུ་པེ་ཅིང་ནས་་
གློག་འཕྲིན་འབྱོར་གསལ། ཉེ་ཆར་ཞིང་ཆེན་་་་
ལས་བརྒལ་ནས་ཡུལ་གཞན་གྱི་སྨན་བཅོས་བྱས་་་
འབྲས་རྒྱལ་ཡོངས་སུ་རང་བརྟེན་འདྲི་རྩད་ཀྱི་་་་་་་
ཞབས་འདེགས་དངོས་སུ་ཤར་གཏོང་ཐུབ་པ་་་་་་་་
རེད། འགན་བཅོལ་ལ་ཞུགས་མཁན་གྱིས་རྒྱལ་་་་
ཁབ་སྨན་བཅོས་འགན་བཅོལ་ཞབས་ཞུའི་ལས་་་་
སྟེགས་ཀྱི་དྲ་ཚིགས(fuwu.nhsa.gov.cn)ཁ་་་་
ཕྱེ་ནས་ཞིང་ཆེན་ལས་བརྒལ་ནས་ཡུལ་གཞན་གྱི་་
སྨན་བཅོས་བྱས་འབྲས་འདྲི་རྩད་ཚན་བྱང་གི་་་་་་་
འབྲེལ་ཡོད་སྤྱི་པའི་ཞབས་འདེགས་ཆ་འཕྲིན་དུ་་་
ཞིང་ཆེན་ལས་བརྒལ་ནས་སྨན་བཅོས་བྱེད་པའི་་་
དྲ་སྦྲེལ་གྱི་གནས་གཏན་འཁེལ་གྱི་སྨན་བཅོས་་་་་་་
སྒྲིག་གཞི་དང་། རྒྱལ་ཡོངས་ཀྱི་སྨན་བཅོས་་་་་་་་་་
འགན་བཅོལ་སྒྲུབ་གཉེར་སྒྲིག་གཞི། གཅིག་་་་་་་་་
གྱུར་འཆར་འགོད་ས་ཁུལ་གྱི་ཤར་གཏོང་གནས་་་
ཚུལ་སོགས་འདྲི་རྩད་བྱ་ཆོག ཐོ་འགོད་སྙན་་་་་་་་
སེང་ཞུས་པའམ་ཡང་ན་ཞིང་ཆེན་ལས་བརྒལ་་་་་་་
ནས་ཐད་ཀར་བསྡོམས་རྩིས་རྒྱག་པའི་འགན་་་་་་་་
བཅོལ་ལ་ཞུགས་མཁན་གྱིས་ད་དུང་རྒྱལ་ཁབ་ཀྱི་་
སྨན་བཅོས་འགན་བཅོལ་ཞབས་ཞུའི་Appཡི་་་་་་
ཨང་རྟགས་བཤེར་བའམ་ཡང་ན་རྩིས་ཐོའི་ཨང་་་
གྲངས་བརྒྱུད་དེ་སྒེར་གྱིས་ཡུལ་གཞན་དུ་སྨན་་་་་་་
བཅོས་བྱས་ནས་ཐོ་འགོད་བྱས་པའི་འབྲས་བུ་་་་་་་
དང་ཡུལ་གཞན་དུ་སྨན་བཅོས་བྱས་ནས་ཐད་་་་་་་
ཀར་བསྡོམས་རྩིས་རྒྱག་པའི་གྲོན་དངུལ་སྔར་་་་་་་་
བས་འདྲི་རྩད་བྱ་ཆོག

ཡུལ་གཞན་དུ་སྨན་བཅོས་མ་བྱས་གོང་སྔོན་
ལ་ཐོ་འགོད་སྙན་སེང་ཞུ་བ་དང་གནས་གཏན་་་་་་

འཁེལ་གྱི་སྨན་བཅོས་སྒྲིག་གཞི་ཡག་པོ་བདམས་་་
ཚེ། སྨན་ཁང་དུ་སྡོད་པའི་སྨན་རིན་སྨན་བཅོས་་
འགན་བཅོལ་ནས་རྩིས་ཞུ་བྱ་ཐུབ། རྒྱལ་ཡོངས་་་
ཀྱི་ས་ཆ་མང་ཆེ་བར་དྲ་ཐོག་ཐོ་འགོད་སྙན་སེང་་་་
ཐབས་ལམ་ཤར་གཏོང་ཐུབ་པ་དང་འགན་་་་་་་་་་་
བཅོལ་ལ་ཞུགས་མཁན་གྱིས་ཁ་པར་ནས་ཐོ་་་་་་་་་་
འགོད་སྙན་སེང་ཞུ་ཆོག་པ་དང་སྨན་ཁང་ནས་་་་་་
དོན་སྐབས་ཐད་ཀར་བསྡོམས་རྩིས་རྒྱག་ཆོག་པ་་་
ལས་ཕར་རྒྱུག་ཚུར་རྒྱུག་དང་སྨན་རིན་སྔ་རྟིང་་་་་་
འདོན་དགོས་མེད། མིག་སྔར་རྒྱལ་ཡོངས་སུ་་་་་་་་
ཞིང་ཆེན་20ཡི་གཅིག་གྱུར་འཆར་འགོད་ས་་་་་་་་་
ཁུལ་125ལ་རྒྱལ་ཡོངས་གཅིག་གྱུར་གྱི་དྲ་ཐོག་་་་་
ཐོ་འགོད་སྙན་སེང་ཞབས་འདེགས་ཤར་གཏོང་་་་
ཐུབ་པ་དང་། དེའི་ནང་ཧྲན་ཤིས་དང་། ནང་་་་་
སོག ལེའོ་ཉིང་། ཅི་ལིན། ཧེ་ལུང་ཅང་། ཅང་་་
སུའུ། ཀྲེ་ཅང་། ཨན་ཧུའེ། ཧྥུའུ་ཅན། ཅང་་་་་་་
ཤིས། ཧྲན་ཏུང་། ཧུའུ་པེ། ཧུའུ་ནན། ཀོང་་་་་་་
ཤིས། ཧའེ་ནན། ཁྲུང་ཆིང་། སི་ཁྲོན། ཧྲའན་་་
ཤིས། ཉིང་ཞ། ཤིན་ཅང་བཅས་ཞིང་ཆེན་20
ཡོད་པ་དང་། ཚོད་ལྟའི་ས་ཁུལ་གྱི་འགན་་་་་་་་་་
བཅོལ་ལ་ཞུགས་མཁན་གྱིས་རྒྱལ་ཁབ་ཀྱི་སྨན་་་་་་
བཅོས་འགན་བཅོལ་ཞབས་ཞུའི་ལས་སྟེགས་་་་་་་་་
Appའབེབས་ལེན་བྱེད་པའམ་ཡང་ན་སྐད་་་་་་་་་
འཕྲིན་དུ་རྒྱལ་ཁབ་ཀྱི་ཡུལ་གཞན་དུ་སྨན་བཅོས་་
ཐོ་འགོད་སྙན་སེང་གི་གོ་རིམ་ཆུང་གྲས་འཚོལ་་་་་་
ཞིབ་བྱ་ཆོག དེ་ནས་སྨན་ཁང་དུ་སྡོད་པའི་སྨན་་་
རིན་ཞིང་ཆེན་ལས་བརྒལ་ནས་སྨན་བཅོས་ཐོ་་་་་་་
འགོད་སྙན་སེང་གི་དྲན་སྐུལ་ལྟར་རང་བརྟེན་་་་་་་
ངང་གཉེར་ཆོག

རྒྱལ་ཡོངས་སུ་ཡུལ་གཞན་གྱི་སྨན་བཅོས་བྱས་འབྲས་རང་བརྟེན་
འདྲི་རྩད་ཀྱི་ཞབས་འདེགས་དངོས་སུ་ཤར་གཏོང་ཐུབ་པ།

སི་ཁྲོན་གཤོང་སར་ལོར་ཐོན་ཚད་སྨི་རྒྱ་དཔངས་གྲུ་བཞི་དུང་ཕྱུར་
300ཟིན་པའི་རླངས་ཆེན་ཁུལ་བསྐྲུན་པ།

ཧོ་པེའི་ཧན་ཏན་དུ་ཆུ་བོ་རྒྱུག་ཁོངས་ཕྱོགས་བསྡུས་བཅོས་སྒྲིག་བྱས་ནས་སྣོད་བཅུད་མཛེས་པའི་ཁྱིམ་གཞིས་བསྐྲུན་པ།
ཉེ་བའི་ལོ་ཤས་རིང་། ཧོ་པེ་ཞིང་ཆེན་ཧན་ཏན་གྲོང་ཁྱེར་གྱིས་ཧྥུའུ་ཡང་གཙང་པོའི་རྒྱུག་ཁོངས་ཧྲིལ་པོ་ཕྱོགས་བསྡུས་བཅོས་སྐྱོང་གི་ལས་གྲྭ་ལག་ལེན་ཤུགས་ཆེན་བསྟར་ཏེ་ཆུ་ལམ་གཙང་བ་དང་རང་བྱུང་ཞི་་་་

མཐུན་གྱི་གཙང་པོའི་སྣོད་བཅུད་བཏོད་ནས་གྲོང་མིར་སྣོད་བཅུད་མཛེས་པའི་ཁྱིམ་གཞིས་བསྐྲུན་ཅིང་། འདི་ནི་ཧྥུའུ་ཡང་གཙང་པོའི་ཚེ་ཤན་རྫོང་གི་ཆུ་རྒྱུད་ཡིན་པ།

ཧུའུ་པེའི་ཝུའུ་ཧན་གྱི་ཏུང་ཧུའུ་མཚོའི་མཛེས་ཉམས།
དགུན་ཟླ་ར་བར་ཧུའུ་པེའི་ཝུའུ་ཧན་གྱི་ཏུང་ཧུའུ་མཚོ་ལོ་འདབ་དམར་པོས་ཡོངས་སུ་བརྒྱན་ཏེ་མཛེས་སྡུག་་་

ལྟ་བས་མི་ངོམ་པ་ཞིག་ཡོད་ཅིང་། འདི་ནི་ཧུའུ་པེའི་ཝུའུ་ཧན་གྱི་ཏུང་ཧུའུ་མཚོའི་མཛེས་ཉམས་ཡིན་པ།

(པར་ངོས་དང་པོར་མཐུད) གསར་དུ་བསྐྲུན་་
པའི་ལས་ཚུགས་ལ་བརྟེན་ནས་ཞིང་ལས་དངུལ་་་
ཁང་གི་ཞིང་སྦྲེལ་ཞབས་ཞུའི་ས་ཚིགས“ཁུལ་་་་་་་་
གསུམ་དང་ཀྲོའུ་གསུམ”གྱི་ཤིན་ཏུ་དབུལ་པོའི་་་་་
ས་ཁུལ་ལ་ཁྱབ་ཚད་91.7%ཟིན་པས་གྲོང་མི་་་་་
ཚོས“ཕྱིར་ཐོན་མི་དགོས་པར”དངུལ་ལེན་པ་དང་
འདྲི་རྩད་བྱེད་པ་སོགས་ཀྱི་རྨང་གཞིའི་དངུལ་རྩའི་
ཞབས་འདེགས་ལོངས་སྤྱོད་ཐུབ་ཡོད། སྒུལ་་་་་་་་་

བདེའི་དངུལ་རྩའི་ཞབས་འདེགས་རླངས་འཁོར་
བརྒྱུད། ཐག་རིང་ལུང་ཁུག་གི་ཤང་དང་གྲོང་་་་་་་
རྡལ་དང་དེ་བཞིན་སྲིད་འཛིན་གྲོང་ཚོའི་ཞིང་་་་་་་
དུད་ཀྱིས་སྒོ་རྩར་དངུལ་རྩའི་ཞབས་འདེཌ་ལོངས་་
སྤྱོད་བྱ་ཆོག 2019ལོ་ནས་བཟུང་། ཞིང་ལས་་་
དངུལ་ཁང་གིས་ས་ཁུལ་དབུལ་པོའི་མང་ཚོགས་་་
མི་ཐེངས་ཁྲི་10ལྷག་ཙམ་ལ་སྒུལ་བདེའི་དངུལ་་་་
རྩའི་ཞབས་འདེགས་མཁོ་འདོན་བྱས་པ་རེད།

(པར་ངོས་དང་པོར་མཐུད)
ཚོང་གཉེར་ཁོར་ཡུག་ལེགས་གཏོང་དང་་་་་་་

དངུལ་རྩས་དངོས་ཚན་དཔལ་འབྱོར་དང་ལྷག་་་་
པར་དུ་ཁེ་ལས་འབྲིང་ཆུང་དང་ཕྲན་ཚེགས་ཁེ་་་་་་
ལས་ལ་ཞབས་འདེགས་དེ་བས་ལེགས་པ་ཞུ་བར་་
སྐུལ་འདེད་གཏོང་ཆེད། ཉེ་བའི་ལོ་ཤས་རིང་་་་་་་
ཞིང་ཆེན་དང་གྲོང་ཁྱེར་ཁག་གཅིག་གིས་འགྱུར་་་
ཡོད་རྒྱུ་ནོར་དང་ཁེ་དབང་ཁག་ཐེག་གཅིག་གྱུར་་
ཐོ་འགོད་ཀྱི་ཚོད་ལྟ་བྱས་ཏེ་ཁེ་ལས་ལ་ཁག་ཐེག་་་་
དང་མ་དངུལ་བསྡུ་སྒྲིལ་བྱེད་པར་སྟབས་བདེ་་་་་་་
བསྐྲུན་ཡོད། ཚོད་ལྟ་བྱེད་རིང་དམངས་གཉེར་་་་
དང་ཁེ་ལས་འབྲིང་ཆུང་དང་ཕྲན་ཚེགས་ཁེ་ལས་་
ཀྱིས་ཁག་ཐེག་ཐོ་འགོད་ལས་སྒོ་གཉེར་ཚད་་་་་་་་་་
95%ལྷག་ཟིན་པ་དང་མ་དངུལ་བསྡུ་སྒྲིལ་གྱི་་་་་་
བསྡུར་ཚད་80%ལྷག་ཟིན་ཡོད། སྒྱུར་བཅོས་ཀྱི་་་
གྲུབ་འབྲས་སྔར་བས་རྒྱ་ཆེར་གཏོང་ཆེད། ཚོགས་་
འདུའི་ཐོག་2021ལོའི་ཟླ་1ཚེས་1ཉིན་ནས་་་་་་་་་
བཟུང་ཉེར་སྤྱོད་རྒྱུ་ནོར་དང་ཁེ་དབང་ཁག་ཐེག་་
རྒྱལ་ཡོངས་སུ་གཅིག་གྱུར་ཐོ་འགོད་བྱ་རྒྱུ་དང་།
དེ་སྔ་ཁྲོམ་ར་ལྟ་འདོམས་སྤྱི་ཁྱབ་ཅུས་ཀྱིས་འགན་

འཁུར་བའི་ཐོན་སྐྱེད་སྒྲིག་ཆས་དང་། མ་བཅོས་་
རྒྱུ་ཆ། ཕྱེད་གྲུབ་ཐོན་རྫས། ཐོན་རྫས་གཏའ་་་་་་་
འཇོག་ཐོ་འགོད་བཅས་དང་མི་དམངས་དངུལ་་་་
ཁང་གིས་བསྡུ་འགན་འཁུར་བའི་རྩིས་དངུལ་་་་་་་་
གཏའ་འཇོག་ཐོ་འགོད་དང་དེ་བཞིན་བཅོལ་་་་་་་་
འཛིན་གཏའ་འཇོག་དང་། མ་དངུལ་བསྡུ་སྒྲིལ་་་
དང་བོགས་གཏོང་། གཏོང་སྤྲོད་ཚབ་འཇལ་་་་་་་་
སོགས་ཀྱི་ཐོ་འགོད་དེ་དག་མི་དམངས་དངུལ་་་་་་་
ཁང་གིས་གཅིག་གྱུར་གཉེར་འགན་ཁུར་ཏེ་དྲ་་་་་་་
སྦྲེལ་ལ་གཞིགས་ནས་ཆུ་ཚོད་7×24ཡི་རིང་ཉིན་
མཚན་དབྱེར་མེད་ཀྱིས་ཞབས་འདེགས་ཞུ་རྒྱུ།
དེ་གོང་ཉེར་སྤྱོད་རྒྱུ་ནོར་དང་ཁེ་དབང་ཁག་ཐེག་
ཐོ་འགོད་བྱས་ཟིན་པ་རྣམས་བསྐྱར་དུ་ཐོ་འགོད་་
བྱེད་མི་དགོས་པར་འབྲེལ་ཡོད་སྡེ་ཚན་གྱིས་ཆ་་་་་་
འཕྲིན་ཉར་འཇོག་དང་གྲངས་གཞི་རྩིས་སྤྲོད་་་་་་་་
སོགས་ཀྱི་འབྲེལ་མཐུད་ལས་དོན་ཡག་པོ་་་་་་་་་་་་་་
བསྒྲུབས་ན་འགྲིག་པའི་གཏན་འབེབས་བྱས་པ་་་་
རེད།

(བསྟན་བློས་བསྒྱུར། མཚམས་གཅོད་ཀྱིས་་
ཞུས)

ལི་ཁེ་ཆང་གིས་རྒྱལ་སྲིད་སྤྱི་ཁྱབ་ཁང་གི་རྒྱུན་ལས་
ཚོགས་འདུ་གཙོ་སྐྱོང་གནང་བ།

ཤིན་ཧྭ་གསར་འགྱུར་ཁང་པེ་ཅིང་ནས་གློག་འཕྲིན་་
འབྱོར་གསལ། ཚེས་15ཉིན་ཞིང་ལས་གྲོང་གསེབ་པུའུ་་་་་་་་
འབྲི་ཆུ་གཞུང་ལས་ཁང་གི་ཀྲུའུ་རེན་མ་དབྱི་ཡིས། འབྲི་ཆུ་་་་
རྒྱུག་ཁུལ་གྱི་གཙོ་གནད་ཆུ་ཁོངས་སུ་ཉ་འཛིན་བཀག་སྡོམ་་་་་
དང་ཕྱིར་འཐེན་བྱས་པར་དུས་མཚམས་རང་བཞིན་གྱི་གྲུབ་་་
འབྲས་གལ་ཆེན་ཐོབ་ཡོད་ཅེས་བཤད། གྲུ་གཟིངས་དང་་་་་་་
དུད་ཚང་རེ་རེ་བཞིན་ཡིག་ཚགས་དང་གཱ་བཟོས་པ་བརྒྱུད།
གཙང་པོའི་རྒྱུད་ཀྱི་ཞིང་ཆེན(གྲོང་ཁྱེར)10ཡི་ནང་ཁྱོན་ཉ་གྲུ་
ཁྲི་11.1དང་ཉ་པ་ཁྲི་23.1ཕྱིར་འཐེན་གཏན་འཁེལ་བྱས་་་་
ཏེ་ཉ་གྲུ་དང་ཉ་པ་ཕྱིར་འཐེན་གྱི་ལས་དོན་སྤྱིའི་ཆ་ནས་གྲུབ་་
ཡོད།

མ་དབྱི་ཡིས། འབྲི་ཆུའི་སྣོད་བཅུད་ཁོར་ཡུག་ཇེ་སྡུག་་་་
ཏུ་འགྲོ་བའི་གནས་བབ་ལེགས་སུ་གཏོང་ཆེད། ཞིང་ལས་་་་་་
གྲོང་གསེབ་པུའུ་ཡིས་ཏང་ཀྲུང་དབྱང་དང་རྒྱལ་སྲིད་སྤྱི་ཁྱབ་་
ཁང་གི་ཐབས་ཇུས་བཀོད་སྒྲིག་དོན་འཁྱོལ་ནན་ཏན་བྱས་ཏེ་་

འབྲི་ཆུའི“ལོ་བཅུའི་རིང་ཉ་འཛིན་བཀག་སྡོམ”དེ་ཆབ་སྲིད་
ཀྱི་ལས་འགན་གལ་ཆེན་ཞིག་ཏུ་བརྩིས་ནས་དམ་འཛིན་་་་་་་་་་
དང་། འབྲེལ་ཡོད་སྡེ་ཚན་དང་མཉམ་དུ་པུའུ་དབར་གྱི་་་་་་་་་
མཐུན་སྦྱོར་ལམ་སྲོལ་འཐུས་སྒོ་ཚང་དུ་བཏང་སྟེ་སྡེ་ཚན་ལས་
བརྒལ་བའི་ལས་ཀའི་ཆེད་དོན་ཚན་ཁག་བཙུགས་པ་མ་ཟད།
སྲིད་ཇུས་དང་བྱེད་ཐབས་ཞིབ་ཕྲ་བཟོས་པ་དང་རིམ་པ་་་་་་་་་
བཞིན་འགན་འཁྲི་ནན་དུ་བཏང་ཡོད་ཅེས་བརྗོད།

ཤེས་རྟོགས་བྱུང་བར་གཞིགས་ན། མིག་སྔར་ཉ་གྲུ་དང་
ཉ་པ་ཕྱིར་འཐེན་གྱི་ལས་ཀ་གཞི་རྩའི་ཆ་ནས་ལེགས་གྲུབ་་་་་་་་
བྱུང་ཡོད། དེའི་ནང“གཙང་པོ་གཅིག་དང་མཚོ་གཉིས་དང་

ཆུ་བོ་བདུན”དང་། ཆུ་ནང་སྐྱེ་དངོས་སྲུང་སྐྱོང་ཁུལ་གྱི་གཙོ་
གནད་ཆུ་ཁོངས་332ལ་ཁྱོན་ཡིག་ཚགས་དང་གཱ་བཟོས་པའི་
ཉ་གྲུ་ཁྲི་8.4དང་ཉ་པ་ཁྲི་18ཡོད་པ་ཚང་མ་སྔ་སྣུར་དུ་མཚོ་་་
འགྲམ་དུ་ཕྱིར་འཐེན་བྱས་ཡོད། ཞིང་ཆེན(གྲོང་ཁྱེར)ཁག་་་་་
གིས་རང་བདག་གིས་གཏན་འཁེལ་བྱས་པའི་ཆུ་ཁོངས་་་་་་་་་་་
གཞན་དུ་ཁྱོན་ཡིག་ཚགས་དང་གཱ་བཟོས་པའི་ཉ་གྲུ་ཁྲི་2.7
དང་ཉ་པ་ཁྲི་5.1ཡོད་ཅིང་། 2020ལོའི་ཕྱིར་འཐེན་ལས་་་་་
འགན་སྔ་སྣུར་དུ་ལེགས་གྲུབ་བྱུང་བ་དང་། ལྷག་འཕྲོས་ཀྱི་་་་
ཉ་གྲུ་1599དང་མི་3072དག་འཆར་གཞི་ལྟར་2021ལོའི་
ལོ་མཇུག་གོང་ཕྱིར་འཐེན་བྱ་རྒྱུ་རེད།

འབྲི་ཆུ་རྒྱུག་ཁུལ་གྱི་གཙོ་གནད་ཆུ་ཁོངས་སུ་ཉ་འཛིན་བཀག་སྡོམ་དང་ཕྱིར་འཐེན་
བྱས་པར་དུས་མཚམས་རང་བཞིན་གྱི་ཕན་འབྲས་གལ་ཆེན་ཐོན་པ།


